
БЕЛЕШКА ОД РАБОТЕН СОСТАНОК
Работна група 4.4.3 Пристап до правда за жени кои претрпеле семејно насилство
Датум,  време  и место на одржување: Електронски доставени податоци од членовите на РГ 4.4.3 на ден 30.6.2022 година 
Цел: Утврдување на статус на реализирани активности за месец јуни 2022
Точки на дневен ред: 
Известувања од претставниците на надлежните институции за активностите во изминатиот период за навремено спроведување и реализација на НАП. 

Координаторката на РГ на ден 03.06.2022 година достави известување до членовите на РГ најдоцна до 16 јуни 2022 година да достават предлог за ден на одржување на средбата на членовите за деновите 27, 28 и 29 јуни 2022 година. Откако претставниците известија дека во овој период најчесто се користат годишните одмори, се одлучи известувањето за активностите за овој месец да биде доставено електронски.

· МП - Во месец јуни 2022 година се заокружи процесот на подготовката на подзаконските акти за собирање на податоците со образец во јавните обвинителства и судовите, согласно доставените забелешки од работните групи каде беа доставени. Подготвените предлог подзаконски акти за судовите и јавните обвинителства во месец јули ќе бидат доставени до РГ за Судскиот деловник, а во меѓувреме се очекува овие правилници да бидат ставени на дневен ред на Советот на ИКТ, по што ќе бидат доставени на седница на Работното тело во Врховниот суд. 
· На ден 16.06.2022 година во организација на Здружението ЕСЕ беше одржана средба со граѓански судии, претставници од Министерството за правда од Секторот за бесплатна правна помош и од Секторот за правосудство со цел дискусии и размена на практични искуства во однос на постапките и информираноста на жртвите за ослободување од трошоците и користење на бесплатна правна помош и унапредување на  законите и политиките за овие прашања.
·  На ден 23.06.2022 година во Ресурсниот центар на МТСП се одржа работен состанок со ангажираните експерти и претставниците од повеќе секторски групи во однос на финализирањето на мултисекторскиот протокол за меѓусебна соработка за преземање на мерки за превенција, спречување и заштита од родово-базирано насилство врз жени и семејно насилство, на која се извести накратко за подготовката на протоколот и потребата тој да биде детално разгледан од претставниците, а забелешките по истиот да се достават најдоцна до 5 јули 2022 година. Согласно доставените забелешки протоколот ќе биде заеднички разгледан од групата на дводневна изолациона сесија надвор од Скопје на почетокот/средината на јули 2022 година.
Со прегледот за активностите за месец јуни 2022 година, како и претходно доставените и објавени месечни извештаи за месец април и мај 2022 година, се заокружува вториот квартал април-јуни 2022 година, од каде може да се констатираат следните постигнувања:

· Претставниците во одделните работни групи активно работат на подготовката на подзаконските акти за правилна имплементација на законот, што понатаму ќе ги овозможи другите точки од НАП.
· Податоците повторно започнаа редовно да се објавуваат од страна на МВР. Овие податоци се собираат и објавуваат согласно претходно воспоставениот систем. Крајната цел е податоците да се објавуваат согласно подготвените нови подзаконски  акти. Оттука делумна е успешноста за овој процес.
· Подзаконските акти за судовите и јавните обвинителства се во фаза на усогласен предлог, но истите се уште формално не се одобрени од надлежните тела, ниту донесени. Останува во следниот квартал да биде оваа активност формално довршена со што ќе може индикаторот да биде соодветно обезбеден.

· Во однос на активноста за обезбедување на дежурни судии, согласно искажаните искуства на судиите се прават дежурства во судовите, но сепак треба да се подигне ова прашање на повисоко ниво.

